
A.L. 44 ta’ l-2011

ATT DWAR KUNSILLI LOKALI
(KAP. 363)

Regolamenti ta’ l-2011 li jemendaw ir-Regolamenti dwar 
l-Assoċjazzjoni ta’ Awtoritajiet ta’ Gvern Lokali

BIS-SAĦĦA tas-setgħat mogħtija bl-artikolu 72 ta’ l-Att 
dwar Kunsilli Lokali, il-Prim Ministru għamel dawn ir-regolamenti 
li ġejjin:-

1.  It-titolu ta’ dawn ir-regolamenti hu Regolamenti ta’ l-2011 
li jemendaw ir-Regolamenti dwar l-Assoċjazzjoni ta’ Awtoritajiet 
ta’ Gvern Lokali, u dawn għandhom jinqraw u jiftiehmu ħaġa 
waħda mar-Regolamenti ta’ l-1994 dwar l-Assoċjazzjoni ta’ 
Awtoritajiet ta’ Gvern Lokali, hawnhekk iżjed ’il quddiem imsejħa 
“ir-regolamenti prinċipali”.

2.  Fis-subregolament (2) tar-regolament 6 tar-regolamenti 
prinċipali, minflok il-kelma “sentejn” għandhom jidħlu l-kliem 
“erba’ snin”.

3.  Minflok ir-regolament 19 tar-regolamenti prinċipali 
għandu jidhol dan li ġej: 

	
“19.  (1)  Il-President u l-Membri eletti mil-lista 

ġenerali għandhom ikunu uffiċjali part-time u l-Kumitat 
għandu jħallas allowance ta’ ħamsin fil-mija u ta’ tlieta u 
tletin fil-mija ta’ l-onorarju li minn żmien ghal żmien jitħallas 
lill-Membri tal-Kamra tad-Deputati, lill-President u lill-
Membri eletti mil-lista ġenerali rispettivament.

    (2)  Il-membri kollha għandhom jingħataw dik 
l-għajnuna kollha mill-prinċipali taghhom li tkun xierqa 
sabiex ikunu jistgħu jaqdu l-funzjonijiet taghhom kemm 
f’Malta kemm barra minn Malta.”.

Titolu.

A.L. 153 ta’ l-1994.

Jemenda r-regolament 
6 tar-regolamenti 
prinċipali.

Jemenda r-regolament 
19 tar-regolamenti 
prinċipali.

